
Shivastuti Shloka Sannayanam

ಶಿವಸ್ತುತಿಶ್ಲೋಕಸಂನಯನಂ

(ಶಿವರಹಸ್ಯೇ ಚತುರ್ಥಾಂಶೇ)
ಜೈಗೀಷವ್ಯಃ -
ದೇವದೇವೇ ವಿರೂಪಾಕ್ಷೇ ಶಂಕರೇ ಸರ್ವಕಾಮದೇ .

ಮಹಾನಂದೇ ಪರಾನಂದೇ ಭಕ್ತಿಕಾರಣಮುತ್ತಮಂ .. 1.9..

ಯಸ್ಯ ಜ್ಞಾನೇನ ಭಕ್ತ್ಯಾ ಚ ಸರ್ವಂ ವಿಜ್ಞಾತಮೇವ ಹಿ .

ಯಮಾತ್ಮಾನಂ ಮಹಾದೇವಂ ಜ್ಞಾತ್ವಾ ಶಿವಮಯೋ ಭವೇತ್ .. 1.10..

ಯಸ್ಯ ಧ್ಯಾನೇನ ಮುನಯೋ ನಿವೃತ್ತಾ ಮುಕ್ತಿಮಾಸ್ಥಿತಾಃ .
ಸಗುಣೋ ನಿರ್ಗುಣೋಽಪ್ಯಾತ್ಮಾ ಶಿವ ಏವ ಸನಾತನಃ .. 1.11..
ಸಗುಣೋ ಗುಣರೂಪೈಶ್ಚ ಶಿವೋ ಜ್ಞೇಯಃ ಸುಖೇನ ಹಿ .

ಉಮಾಸಹಾಯೋ ವಿಶ್ವೇಶೋ ಧ್ಯೇಯೋ ಜ್ಞೇಯಶ್ಚ ನಿತ್ಯಶಃ .. 1.24..
ಕ್ಷಣಮೇಕಂ ಶಿವಧ್ಯಾನಾತ್ಸಗುಣೇ ಕ್ರತುಲಕ್ಷಣಂ .

ಫಲಮಾಪ್ನೋತಿ ಕಾಮಾತ್ಮಾ ನಿರ್ಗುಣೇ ಬ್ರಹ್ಮ ವೈ ಭವೇತ್ .. 1.26..

- -

ಸ್ಕಂದಃ -
ತ್ರಿನೇತ್ರೋ ನೀಲಕಂಠಶ್ಚ ಸರ್ವಾಭರಣಭೂಷಿತಃ .
ಪೂರ್ಣೇಂದುದ್ಯುತಿಸರ್ವಾಂಗೋ ಗಣವೃಂದನಿಷೇವಿತಃ .. 12.15..
- -

ಮಾರ್ಕಂಡೇಯಃ -

ಕಾಲಕಾಲ ಕರುಣಾಲವಾಲ ಹೇ ನೀಲಲೋಹಿತ ದೃಶಾ ಜಿತಕಾಲ .

ವ್ಯಾಲಮಾಲಗತ ಹಸ್ತಶೂಲಧೃಗ್ವ್ಯೋಮಜಾಲ ಅನಲಾಮಲಭಾಲ .. 14.9..

- -

ವ್ಯಾಸಃ -
ಉರ್ವೀ ಮೌರ್ವೀ ರಥಾಂಗೌ ಶಿಖಿಶಶಿಹರಯೋ ಬಾಣತೂಣಸ್ತಥಾಬ್ಧಿಃ
ಯಂತಾ ಧಾತಾ ವಿಧಾತಾ ಉರಗತುರಗಕಾ ವೇದಸಂಘಾರ್ಕಚಂದ್ರಾಃ .
ಲೀಲಾಂ ತೇಽದ್ಯಾನುಲೋಕೇ ಲಲಿತದೃಗುದಯೇ ಜ್ವಾಲಕೀಲಾವಲೀಢಂ
ಮುಗ್ಧಂ ಮುಗ್ಧೇಂದುಚೂಡತ್ರಿಪುರವರಪುರಂ

ಶಿವಸ್ತುತಿಶ್ಲೋಕಸಂನಯನಂ

ಸಂಭೃತೈಃ ಕಿಂ ತವಾನ್ಯೈಃ .. 20.11..
ಧರಾಧರಕುಮಾರಿಕಾವರ ಕಪಾಲಪಾಣೇ ಹರ
ಪ್ರಸೀದ ಪರಮೇಶ್ವರ ಸ್ಮರಹರಾದ್ಯ ಗಂಗಾಧರ .

ಪಯೋಧಿಶಯಬಾಣಧೃಗ್ಗರಧೃಗುರ್ವೀಧರ
ಧರಾಧರಣಧಾರಣ ಪ್ರಣತಹೃತ್ಪಯೋಜಾಂತಿಕ .. 20.12..

ಅನಾಥಜನನಾಥ ತೇ ದಿವಸನಾಥ ನೇತ್ರೇಣ ಮಾಂ
ವಿಲೋಕಯ ಸನಾಥಯ ಪ್ರಮಥನಾಥ ಲಿಂಗಾರ್ಚಕಂ .

ಸಮನ್ಮಥಶರಾಹತಿಪ್ರಮಥಿತಾಂತರಂಗಂ ಹಿ ಮಾಂ
ಅನಾಥಮಗಜಾಪತೇ ಅವ ಹಿ ವಿಶ್ವನಾಥಾಧುನಾ .. 20.13..

- -

ಬ್ರಹ್ಮಾ -
ಶಶಿಧಾಮಕಲಾಲಲಾಮ ಭಾಲಾನಲ ನೀಲಾಮಲಕಂಠ ದೇವ ಶಂಭೋ .

ಕೃತಮಾಲತಮಾಲಪುಷ್ಪಮಾಲಾಕಲಿತಾಜೈಕಕಪಾಲಶೂಲ ಪಾಹಿ .. 26.13..

ಯೋ ದೇವಃ ಶ್ರುತಿಶೇಖರೈರ್ಮೃಗಯತೇ(?)ಜಾನಂತಿಯಂ ವೈ ಹೃದಾ
ಜಾತಂ ಯೇನ ಸಮಸ್ತವಾಸ್ತುವಿಷಯಂಯಸ್ಮೈ ಚ ಸರ್ವೇ ನತಾಃ .
ಯಸ್ಮಾನ್ನಾಪರಮಸ್ತಿ ಯಸ್ಯ ಸತತಂ ಲಿಂಗಾರ್ಚಕಾಸ್ತೇ ಸುರಾಃ
ಯಸ್ಮಿನ್ವಿಶ್ವಮಿದಂ ಪ್ರಯಾತಿ ಚ ಲಯ ವಂದೇ ಪಶೂನಾಂ ಪತಿಂ .. 26.14..

- -

ವಿಷ್ಣುಃ -
ಕರಕಲಿತಕಪಾಲಂ ಬ್ರಹ್ಮಮುಂಡೋರುಮಾಲಂ
ಗಲಲಸದಹಿಮಾಲಂ ಶೂಲಕೀಲಾವಿಶಾಲಂ .

ಮದಗಜವರಲೀಲಾಲೋಕನಾಟೋಕಿಮಾಲಂ
ಸುರಕುವಲಯಸೋಮಂ ತ್ವಾಂ ಭಜೇ ಕಾಲಕಾಲಂ .. 27.26..

ಕರಧೃತಮೃಗಬಾಲಂ ಬಾಲವಿಪ್ರಾನುಕೂಲಂ
ಸುವಿಹಿತಗರನೀಲಂ ಶರ್ವಪಾದಾಬ್ಜಲೋಲಂ .

ಸುರವರದಲನಾದ್ಯೈರ್ಮದ್ಗಣಪ್ರಾಣಲೀಲ-

ಮನಲಕಲಿಶೂಲಂ ತ್ವಾಂ ಭಜೇ ಕಾಲಕಾಲಂ .. 27.27..

- -

..ಇತಿ ಶಿವಸ್ತುತಿಶ್ಲೋಕಸಂನಯನಂ ಸಂಪೂರ್ಣಂ ..

ಶಿವಶಕ್ತ್ಯಾರ್ಪಣಮಸ್ತು ..
- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಚತುರ್ಥಾಂಶಃ .ಸಂನಯನಂ . ..

- .. shrIshivarahasyam . shankarAkhyaH chaturthAMshaH . various . ..

ಶಿವಸ್ತುತಿಶ್ಲೋಕಸಂನಯನಂ

Selected Shiva Stuti Shlokas collated from various Adhyaya-s of SR Amsa04

Notes:

The shlokas for eulogizing Shiva; that eventuate

soparadically in various Adhyaya-s of Shiva

Rahasyam Amsa-04, are collated on this page.

